
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS

01 Nr. 060/01-45894-2019
Datë: 18.12.2019
PROCESVERBAL

Nga mbledhja e dhjetë  e rregullt e Kuvendit të Komunës së Gjakovës për vitin 2019, e mbajtur me datën . 18.12.2019, me fillim në orën 10:00, në objektin e Komunës në Rr. “UÇK” në (ish objekti i BANKOS-it) kati i –IV- Salla e Kuvendit të Komunës.
Mbledhjen e kryesoi: Kryesuesi i Kuvendit të Komunës,  z. Anton Shala . 

Në mbledhje marrin pjesë 35 anëtarë të Kuvendit të Komunës: z. Haxhi Sejdiu, z. Xhavit Alijaj, z. Nik Hyseni, z. Jusuf Osmani, z. Shaban Luma, znj. Teuta Pallaska-Milla, znj. Florentina Gjergjaj, z. Shpend Kumnova, znj. Albina Sadrija, z. Muharrem Musa, z. Basri Komoni, znj. Diana Qarkaxhija, z. Ali Tafarshiku,  znj. Klatrina Biblekaj,  znj. Edi Puka, z. Bekim Jupa, znj. Miranada Lushaj,z. Bashkim Gashaj, znj. Dafina Syla, z. Rrok Luli, z. Agon Batusha, znj. Mimoza Shala, znj. Lirika Komoni, z. Kreshnik Alijaj, z. Sadik Hoti, znj. Saranda Hoda, z. Bekim Ermeni, znj. Besarta Lekaj  z. Anton Shala, z. Zef Komani,  z. Fazli Hoxha, znj. Valentina Alijaj, z. Edmond Dushi. znj. Arjeta Gjokalaj.   
Të pranishëm të tjerë: Kryetari i Komunës së Gjakovës z. Ardian Gjini, Drejtorët e Drejtorive Komunale, përfaqësues të ZKKK-së, përfaqësues të OJQ-ve, përfaqësues të OSBE-së, zyrtarët për informim, zyrtarë të tjerë Komunal si dhe përfaqësues nga  mediat e shkruara dhe elektronike, qytetarë dhe zyrtarë të tjerë të Komunës së Gjakovës. 
Kryesuesi: I nderuar Kryetar i Komunës së Gjakovës, z. Ardian Gjini, të nderuar anëtarë të pranishëm të Kuvendit të Komunës, Drejtorë të drejtorive Komunale, të nderuar përfaqësues të OSBE-së, të nderuar përfaqësues të Mediave, të nderuar të pranishëm.
Sot do ta kemi mbledhjen e dhjetë  të  rregullt të Kuvendit të Komunës për vitin 2019, Kuvendi për këtë mbledhje i ka 35 anëtarë, Të pranishëm në këtë mbledhje janë 32 të tjerët do të bashkëngjiten, meqenëse kemi kuorum po fillojmë me mbledhjen.
Kryesuesi: A ka dikush tjetër ndonjë propozim sa i përket rendit të ditës ? 

z. Ali Tafarshiku: Kërkojmë që si pikë e rendit të ditës për këtë mbledhje të hyjë edhe Shkarkimi i Kryesuesit të Kuvendit, sepse pas pauzës dy mujore sot është thirrur kjo mbledhje gjysmake ku nuk janë hy në rend dite pikat për raportet e ndërmarrjeve Publike Komunale që jeni pajtuar në mbledhjen e  KPF-së, ky kuvend e ka humbur kredibilitetin dhe se janë shumë mbledhje ku kryesuesi nuk e përfill  vendimi e KPF-së për me i diskutua pikat që votohen aty , kryesuesi e ka tani një kallëzim Penal për insistimin e vazhdueshëm për me e sjellë piken te Kulla e Sylejman Vokshi si dhe edhe përkundër vendimit të MAPL-së nuk e ka sjellë për rishqyrtim atë pikë në Kuvend .
Kryesuesi: Fillimisht ju njoftoj se kemi një informatë nga TV Syri që kjo mbledhje nuk është duke u transmetuar drejtpërdrejte për shkak të disa pengesave teknike.
Sa i përket kërkesës së z. Tafarshiku kjo është më shumë tentim për Shantazh ndaj Kuvendit sepse ne jemi në kuadër të Ligjit për Vetëqeverisja Lokale ku obligative e kemi ti mbajmë 10 mbledhje.  Rendi i ditës edhe me këtë ligj edhe  me Statutin e Komunës edhe në rregulloren e Punës së Kuvendit është rregulluar që caktohet nga Kryesuesi së bashku me kryetarin e Komunës andaj kjo kërkesë e juaj është  personale dhe jo qellim mirë, por megjithatë  do të veprojmë në kuadër të  rregullave. 
z. Ali Tafarshiku: Ligjit për Vetëqeverisja Lokale, Statuti i Komunës, dhe rregullorja e Punës e specifikojnë dhe e njohin institucionin e Komitetit për Politik dhe Financa dhe ju Kryesuesi nuk e respektoni këtë   Komiteti duke i anashkaluar vendimet e ti dhe duke mos e përfillur, prandaj iu propozoj të gjithë anëtarëve të Kuvendit që të votojnë për shkarkimin e kryesuesit.
z. Bekim Jupa: Në Mbledhjen e KPF-së jemi dakorduar që të kemi një raport për tri ndërmarrjet Publike komunale, dhe kërkoj që edhe këto pika të diskutohen në një mbledhje të jashtëzakonshme dhe kërkojmë që mos të anashkalohet rëndësia e KPF-së edhe pse jemi të vetëdijshëm se Ligji për Vetëqeverisje Lokale dhe Statuti i Komunës së Gjakovës ja mundëson që Pikat e rendit të ditës të propozohen nga Kryesuesi i Kuvendit dhe Kryetari i komunës . Ne si PDK kërkojmë që raportet e ndërmarrjeve Publike komunale të diskutohet në një mbledhje të jashtëzakonshme sepse në ato ndërmarrje ka trysni . 
z. Muharrem Musa : Ne jemi kundër këtij propozimi dhe nuk është konsultuar askush me ne lidhje me ketë çështje ndërsa u tha se këtu jemi të gjithë njësoj nuk ka pozitë dhe opozitë kur në realitet po ndodhe e kundërta pikërisht nga ata që e thanë . Ne si Grup i AAK-së jemi kundër këtij propozimi.
Kryetari: Raportet e ndërmarrjeve Publike i cakton Ligji në periudha të caktuara kohore, por anëtarët e Kuvendit munden në çdo kohë me kërkua informata lidhur me ndonjë çështje të ndërmarrjeve Publike  . 
Kryesuesi: E qes në Votim propozimin i z.Tafarshikut që të jetë pikë e rendit të ditës diskutimi për shkarkimin e Kryesuesit të Kuvendit : Kush është Për, Kundër, Abstenim? Nga Anëtarët e Kuvendit të Komunës u votua kështu: 10 Pro, 19 Kundër 4 abstenim . 
Kryesuesi: Ky propozim nuk kalon, dhe nga ajo që u tha nga z. Tafarshiku se paska kallëzim penal në prokurori kundër meje, unë po ju njoftoj se do të ju padis lidhur me keqpërdorimin e emrit tim dhe të fotos time që ju e keni publikuar në faqen tuaj dhe keni shpifur në emrin tim .
E qes në votim Rendin e Ditës sipas  ftesës së marrë. Kush është Për, Kundër, Abstenim? Nga anëtarët e pranishëm të Kuvendit të Komunës, u votua kështu: 27-Pro, 0 -Kundër dhe 6-Abstenim. Pas votimit u miratua ky:  
                                                                   REND DITE
1. Shqyrtimi i Procesverbalit nga mbledhja e mbajtur me dt. 31.10.2019
2. Pyetje për Ekzekutivin nga Anëtarët e Kuvendit .
3. Propozim-Vendim për shfuqizimin e vendimit 01nr.011/01-9336 të datës 06.03.2019, për Këmbimin e Pronës Komunale .
4. Propozim-Vendim për ngritjen e Lapidarit të Dëshmorëve të Brigadës së UÇK-së  “137 Gjakova’’
5. Propozim-Vendim për Ndryshimin e  Vendimit për përbërjen e Këshillit Komunal për Siguri në Bashkësi ( KKSB) në Komunën e Gjakovës .
6. Draft Rregullore për  Organizimin dhe Bashkëpunimin e Komunës me Fshatrat, Vendbanimet dhe Lagjet Urbane në Territorin e Komunës së Gjakovës .
7. Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës .
8. Draft Plani Komunal i Veprimit për Efiçiencë të Energjisë PKVEE 2019-2021.
9. Draft-Plani i Punës së Kuvendit të Komunës për vitin 2020
10. Raporti i Drejtorisë për Zhvillim Ekonomik për Shpërndarjen e Granteve  për Biznese për vitin 2019 në Komunën e Gjakovës . 
1. Pika e parë e rendit të ditës: Shqyrtimi i Procesverbalit nga mbledhja e mbajtur me dt.31.10.2019
Kryesuesi:  Për këtë pikë të rendit të ditës e kemi Shqyrtimi i Procesverbalit të mbledhjes së mbajtur me dt.31.10.2019. A ka dikush ndonjë vërejtje ose sygjerim sa i përket këtij procesverbali?
Kryesuesi: Meqenëse nuk ka diskutime, e qes në votim miratimin e Procesverbalit.
Kush është: Për, Kundër, Abstenim?
Nga anëtarët e Kuvendit të Komunës, Unanimisht u votua pro procesverbalit nga mbledhja e kaluar e mbajtur me dt. 31.10.2019 
2. Pika e dytë e rendit të ditës: Pyetje për Ekzekutivin nga Anëtarët e Kuvendit
Kryesuesi: Për këtë pikë të rendit të ditës kemi: Pyetje për Ekzekutivin nga Anëtarët e Kuvendit. Fillimisht kërkoj nga të gjithë Anëtarët e Kuvendit që të respektohet rregullorja e Kuvendit në të gjitha pikat e saja.

Kryesuesi: E hapi diskutimin për këtë pikë të rendit të ditës
z. Haxhi Sejdiu: Unë kamë pyetja për ekzekutivin se a lejohet me u asfaltua rrugët në muajin Dhjetor kur temperatura ka qenë  6 ℃, sepse kjo ka ndodhë me dt. 08.12.të këtij viti . 
z. Edmond Dushi: Unë në javën e kaluar në emër të Nismës Social Demokrate i kamë drejtuar dy pytje me shkrim ekzekutivit të komunës, ku kamë kërkuar informatë nga DKA lidhur me rezultatin e nxënësve të Komunës së Gjakovës në testin PISA dhe krahasimin e këtij rezultati në nivel vendi. Pyetja tjetër është për drejtorin e shërbimeve publike ku kamë kërkuar informatë lidhur me mirëmbajtjen dimërore të rrugëve në komunën e Gjakovës, kompanitë e përzgjedhura dhe buxhetin e ndarë për këtë mirëmbajtje .
znj. Diana Qarkagjia: Pyetje për drejtorin e DKA-së pse po paralizohen dhe nuk po i ipen të drejtat e barabarta kandidatëve të diplomuara në Universitetet private sepse Kushtetuta e parash se janë të barabartë, si dhe në momentin që aplikojnë këta kandidat nuk ju kthehet një përgjigjeje me shkrim dhe kështu nuk po i lejohet ndjekja e procedurave të mëtutjeshme . 

z. Bekim Jupa: Unë i kamë disa pyetje për anëtarët e komisionit komunal të aksionareve për N.P.L KRM çabrati , ku vendimin që e kanë marrë për shkarkim të Bordit të kësaj ndërmarrje i kanë cekë disa pika në arsyeshmëri të këtij vendimi është shënuar neglizhenca e raportimit ndaj komisionit komunal të aksionarit që kjo nuk është e vërtetë sepse edhe këtu është prezantuar raporti, pika e dytë thotë se nuk janë ftuar me rregull në mbledhje të bordit edhe kjo është totalishtë e pa vërtetë sepse çdo herë kemi qenë të ftuar, dhe mungesa e informimit të komisionit komunal të aksionareve lidhur me zhvillimet që kanë ndodhur në këtë ndërmarrje edhe kjo është  e pa vërtetë, si dhe është shënuar raporti i auditimit që nuk ka të bëjë fare me këtë bord të cilin e keni shkarkuar ju , si dhe kemi marr vendim me i kthyer njerëzit në punë që nuk është kompetencë e juaja, ju keni bërë shkelje sepse ju nuk e keni ftuar anëtarin tjetër të komisionit unë fare nuk  kamë qen i ftuar  .

z. Muharrem Musa: Unë kërkoj që të gjitha rrugët në komunën  e Gjakovës të hyjnë në planin e mirëmbajtjes  dimërore, gjithashtu kërkojmë që të dalin në teren Drejtoria e shërbimeve Publike dhe ta vlerësoj gjendjen faktike sepse disa operator ekonomik nuk po e kryejnë punën e vet siç duhet dhe po vonojnë shumë në realizimin e projekteve gjë që po i shkakton dëme qytetarëve .     
z. Basri Komoni: Unë kamë një pyetje për drejtorin e shërbimeve Publike lidhur me Urën që e lidhë fshatin Osek me fshatin Qerim, si është gjendja sepse është një çështje me rrezik  .
znj. Tuta Pallaska: Në rrugën Gjon Nikoll Kazazi  si dhe për rrugën Bujar Roka në Orizen Lindore për ndriçim dhe për ndërtimin e këtyre rrugëve me asfalt  .
znj. Edi Puka: Unë kamë një pyetje për Drejtoreshën e DKRS-së lidhur e Qendrën Rinore sepse ka qenë një premtim Elektoral, andaj çfarë keni planifikuar për Qendrën Rinore sepse janë disa organizata rinore dhe janë mbi 400 anëtar  .
z. Ali Tafarshiku: Kemi kërkuar që sa kohë  informata lidhur me numrin e  lejeve të ndërtimit dhe nuk i kemi mare, në mbledhjen e  kaluar e keni sjellë një propozim vendim për plotësim ndryshimin e  Planit Rregullues Urban Mbretëresha Teutë dhe në mungesë të informatave të nevojshme ne e kemi kërkuar që të hiqet nga rendi i ditës, dhe sqarime kemi marrë nga banorët e kësaj lagje gjatë kësaj kohe se në këtë pjesë të qytetit është dhënë leje nga MMPH me rekomandim që brenda 30 ditëve të dërgohet në kuvend për shqyrtim dhe Miratim, përveç kësaj DUMM ka zhvilluar proceduarat i ka mbajtur takimin me banorë dhe janë procesverbalet që kanë kërkuar qytetarët zgjidhje për këtë pjesë, andaj kërkojmë që në mbledhjen e ardhshëm të kemi këtë pikë dhe materialet shtesë sepse një numër i konsiderueshëm i banorëve kanë mbetur pengë i këtyre. Pyetje tjetër është për Kryetarin lidhur me Zonën Ekonomike Amerikane sepse kemi marr premtime se janë ndarë 8 milion euro andaj kërkojmë sqarime pse nuk kanë filluar këto punime  .
znj. Mimoza Shala: Unë kërkoj nga Drejtoria e Bujqësisë raport për përfituesit e Subvencioneve të Bujqësisë për vitin 2019 .
z. Zef Komani: Që nga Marsi i vitit 2019 kamë kërkuar që të rregullohet ndriçimi publik nga Sheshi Agron Rama e deri tek Ura e Tabakut sepse është një rrugë e rëndësishme është rrugë ndërkombëtare .

z. Kreshnik Alijaj: E kemi një kërkesë të vitit 2019 nga banorët e fshatit Dujakë për rregullimin e shtratit të Lumit Krena i cili për çdo vit po shkakton dëme për banorët e këtushëm . 
znj. Lirika Komoni : Për shkak të gjendjes së rëndë të shkaktuar nga tërmeti në Shqipëri banorët e tërë Kosovës janë mobilizuar për me i dal në ndihmë të prekurve nga  ky tërmet, dhe rreth 400 qytetar kanë kërkuar strehim në Gjakovë dhe nga Drejtoria e emergjencave është kërkuar që të ngritët një shtab emergjencave andaj kërkojmë një informatë nga kjo drejtori se si janë menaxhuar këto situata .
Kryetari: Asfalti shtrohet edhe në temperatura më të ulëta këtë na kanë konfirmuar ekspertet, për testin Pisa ne kemi pyetur dhe është problem me i nda sepse kanë qenë me numra, te mirëmbajtja dimërore janë marrë masa dhe jemi në rregull, për diplomat e universiteteve private përgjigjet Drejtori, për shkarkimin e bordit të KRM Qabrati  kjo nuk është pyetje për ekzekutivin ruani këto pyetje, ndërsa sa i përket pastrimit të rrugëve jo të gjitha rrugët munden me  u pastrua nga bora, për Urën në Osek Pashë kemi tentuar ta rregullojmë dhe jemi në procedurë sepse i kemi porositur dërrasat speciale për këtë urë, për ndriçimin në rrugën Gjon Nikoll Kazazi  aty KEDS i ka ndërruar shtyllat dhe e ka dëmtuar ndriçimin dhe jemi në procedurë do të rregullohet edhe ky problem, për qendrën rinore do të ndërtohet është një qendër ndërkombëtare rinore në Pjetershan , dhe për Qendrën Rinore në Gjakovë ne kemi biseduar me të rinjët dhe Komuna e Gjakovës do të ketë shumë hapësirë në objekte sepse do të ndodhin disa ndryshime dhe do të lirohen e tani do të kemi shumë hapësira të lira dhe do të ju  caktojmë një hapësirë të përshtatshme për Qendrën Rinore, Tek plani Mbretëresha Teutë aty e kemi trashgu një problem zingjir ku problemi ka nisur para disa viteve ku komuna e Gjakovës e ka konsideruar gabimisht një tok private si Publike  dhe ka planifikuar si zonë publike dhe pastaj është konstatuar se është pronë Private dhe pastaj është lëshuar leja e ndërtimit dhe pastaj të tjerët janë ankuar se aty nuk ka qenë në plan rregullues ky është problemi dhe Kuvendi mundet me e zgjidh ne si administrata nuk mundemi nuk kemi kompetencë, për sa i përket zonës ekonomikë kanë qenë të ndara mjetet dhe pasi që Qeveria është dorëheqë kanë mbetur pa i ndjekur procedurat për këtë pjesë . Për shtratin e Lumit duhet të shikojmë atë çështje sepse kemi shumë probleme me shtratin e lumit jemi duke punuar me vendosin e mureve mbrojtëse , Shtabi Emergjent në Gjakovë nuk kemi krijuar por i kemi kryer të gjitha obligimet dhe nuk kemi pasur ndonjë emergjencë që dikush na ka mbetur pa u sistemuar.
z. Agon Batusha: Sot ndihem më i emocionuar sepse është mbledhja e fundit në këtë kuvend sepse do të Betohem si Deputet i Kuvendit të Republikës së Kosovës andaj pata dëshirë që të ju falënderoj të gjithë Kolegëve për punën dhe bashkëpunimin e deritanishme, çdo debat që e kemi pasur ka qenë në frymën e bashkëpunimit dhe të mirës së përgjithshme, Unë si Deputet do të jem i gjithë Kosovës dhe do të jem bashkëpunëtor i juaji për interes të Komunës së Gjakovës .
Kryesuesi: Në emër të Kuvendit e falënderojmë z. Batushën për angazhimin dhe bashkëpunimin shumë vjeçare në Kuvendin e Komunës së Gjakovës .
z. Shkumbim Kastrati: Për sa i përket mirëmbajtjes së rrugëve jemi të përgatitur dhe i kemi kontratën për mirëmbajtje në fshatra dhe jemi në procedurë të kontratës në Qytet, do të jemi të kujdesshëm për ato që u tha nga z. Dushi komisioni i ka marrë të gjitha masat e nevojshëm, kontrata është për rrugët që janë në pronësi Publike dhe që janë të asfaltuara, për sa i prekët urës një kompani e jona ka shprehur gatishmërinë për renovimin e Urës dhe i ka porositur materialet e nevojshme sepse nevojitet një lloj i drurit special dhe në kontratën e lidhur nuk është e paraparë ai pozicion dhe kompania e ka shprehur gatishmërinë  që të kryej vet , për shtrirjen e rrjetit të ndriçimit KEDS-si po na shkakton dëme të mëdha gjatë ndërrimit të shtyllave elektrike dhe në shumë raste nuk na njofton dhe na i shkakton dëme të mëdha në sistemin e ndriçimit dhe e i njëjti raste është në Rrugën Gjon Nikoll Kazazi dhe ne do ti padisim në Gjykatë për këtë dëm. Për rrugët Dukagjin Vula, dhe Xhafer Thaqi kanë filluar proceduara dhe do të kryhet shpronësimi, për Lumin në Dujakë projekti është i bëre deri në fshatin Skivjan dhe do të vazhdojmë edhe në pjesën tjetër dhe nëse ka emergjenca ne do të intervenojmë menjëherë . 

z. Bernard Frrokaj: Për rezultatet e Testit Pisa nuk i kemi ato të dhëna sepse nuk na i kanë ofruar, ndërsa për atë që u tha për Universitete Private unë kërkoj që të bëhet dallimi sepse ato as një nuk janë Universitete por janë Kolegje. Ligji për arsimin e ulët thotë se vetëm Universitetet Publike mund të përgatisin Mësimdhënës andaj ne jemi të detyruar që të veprojmë në bazë të këtyre dokumenteve .
z. Luan Dina: Lumenjtë rural menaxhohen nga Ministria ndërsa ata Urban menaxhohen nga Komuna, për këtë lum ne e kemi vizituar dhe aty shtrati i Lumit është ngushtuar dhe për këtë arsye aty shkaktohen përmbytje dhe kjo është arsyeja që krijohet kjo situata, për sa i përket shtabit emergjent ne nuk kemi pasuar shtab por iniciativat kanë qenë individuale dhe tani kur kanë mbetur ngushtë i janë drejtuar Komunës dhe Drejtorisë për Emergjenca .
z. Ali Tafarshiku: Organizimi për ndihma nuk janë bërë nga disa qytetarë ashtu siç e thatë ju por nga KVRL-ja për çka i falënderoj publikisht dhe shumë organizata dhe shoqata tjera dhe ju si drejtori keni mundur ti ftoni udhëheqësit e këtyre organizatave dhe të koordinoheni për veprimet e mëtutjeshme .    
Kryesuesi: Ju z. Tafarshiku  në piken pyetje për ekzekutivin po e keqpërdorni foltoren dhe po komentoni e jepni përgjigjeje edhe pse të kërkova që të jesh  në pikë të rendi tët ditës. 

 Meqenëse se nuk ka diskutime të tjera, e shpalli të mbyllur diskutimin për këtë pikë. 
3. Pika e tretë e rendit të ditës: Propozim-Vendim për shfuqizimin e vendimit 01nr.011/01-9336 të datës 06.03.2019, për Këmbimin e Pronës Komunale.

Kryesuesi: Për  këtë pikë të rendit të ditës e kemi Propozim-Vendim për shfuqizimin e vendimit 01nr.011/01-9336 të datës 06.03.2019, për Këmbimin e Pronës Komunale, e ftoj Kryetarin e   komunës që ta merr fjalën .  

Kryetari: Kuvendi i Komunës par disa mbledhjeve ka marrë vendim për këmbimin e pronës komunale dhe ajo pronë kur është bërë vlerësimi nga Ministria e Financave ka dal shumë i lartë dhe operatori ekonomik nuk është i interesuar të procedoj më tutje dhe kjo është arsyeja që ne kemi kërkuar që të shfuqizohet ky vendim dhe prona të kthehet në gjendje të mëparshme . 
Kryesuesi: E hapi diskutimin për këtë pikë të rendit të ditës   .
Kryesuesi: Meqenëse e nuk ka diskutime të tjera e  qes në Votimi miratimin e Vendimit për shfuqizimin e vendimit 01nr.011/01-9336 të datës 06.03.2019, për Këmbimin e Pronës Komunale: Për, kundër, Abstenim. Kush është: Për, Kundër, Abstenim?
Nga anëtarët e Kuvendit të pranishëm u Votua kështu: 24 Pro, 0 Kundër dhe 1 Abstenim. 

Pas votimit të bërë u miratua Ky: 
V E N D I M

Për 

Shfuqizimin e Vendimit të Kuvendit të Komunës 01nr.011/01-9336 të datës 06.03.2019 

1.  Shfuqizohet  Vendimi i Kuvendit të Komunës së Gjakovës  01nr.011/01-9336 i datës 06.03.2019 për këmbimin e pronës Komunale ndërmjet N.P H.A.B- INXHINIERING, si bashkëpronarë me pjesën ideale dhe P.SH Kuvendi i Komunës së Gjakovës 1/2 në parcelën me nr. 1190-0 Z. K Gjakovë qytet .
2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

4.Pika e katërt e rendit të Ditës : Propozim-Vendim për ngritjen e Lapidarit të Dëshmorëve të Brigadës së UÇK-së  “137 Gjakova’’  .

Kryesuesi: Për këtë pikë të rendit të ditës e kemi Shqyrtimi i Propozim-Vendim për ngritjen e Lapidarit të Dëshmorëve të Brigadës së UÇK-së  “137 Gjakova’’, ne e kemi pranuar një kërkesë nga Veteranët e kësaj brigade dhe  Kryetari i Komunës e ka hartuar një propozim Vendim të cilin sot ju kemi drejtuar për shqyrtim, andaj e ftoj Kryetarin e Komunës z. Ardian Gjini që të merr fjalën.
Kryetari: Nga Veteranët e Brigadës 137 Gjakova ka ardhur një propozim për vendin e ngritjes së Lapidarit të Dëshmorëve të Brigadës së UÇK-së  “137 Gjakova’’, andaj ne sot ju kemi drejtuar sot këtë kërkesë dhe kërkoj edhe nga Kuvendi që ta miratoj këtë kërkesë .
znj. Mimoza Shala : Ne do ta mbështesim ketë kërkese por fillimisht dua të njoftohemi se a ka projekt për ngritjen e këtij lapidari, në mënyrë që të kemi një projekte të prezantuar këtu dhe të vlerësojmë ne se a është i hartuar në  rregull .
Kryetari: Ajo që ne kemi kërkuar nga Kuvendi sot është caktimi i lokacionit ndërsa lapidari duhet të kaloj përmes procedurave të parapara dhe duhet të kaloj nga Urbanizmi .
z. Haxhi Sejdiu: Brigadat e UÇK-së kanë operuar përmes strategjisë së Luftës e të cilat i kanë pasur territoret e caktuara andaj mendoj se Komuna nuk duhet të ndaj lokacione për brigada të caktuara por të caktohet një lokacion për të gjithë dëshmorët e Komunës së Gjakovës sepse në territorin e Komunës ë Gjakovës kanë operuar 4 Brigada, prandaj ka qen mirë të bëhet një vend i përbashkët për të gjithë .
Kryetari: Ky koncept që po e kërkoni ju është një koncept i pranueshëm dhe i mirë por ne nuk po flasim për varreza të dëshmorëve por për lokacionin e ngritjes së një lapidari për dëshmorët e Brigadës 137 .

z. Ali Tafarshiku:  Lapidarit të Dëshmorëve të Brigadës së UÇK-së  “137 Gjakova’’, paraqet nj vlerë të veçantë sepse në territorin e Republikës së Kosovës e ka zhvilluar luftën në zonën urbane si dhe për shkak të numrit të dëshmorëve dhe martirëve mendoj se është kërkesë e nevojshëm, ndërsa për Brigadat tjera edhe atyre duhet të bëjnë kërkesa dhe të shqyrtohen siç e meritojnë . 
znj. Mimoza Shala :  Unë dua të ndërlidhem me z. Haxhiun sepse kjo kërkesë nuk nënkupton lokalizma sepse në këtë brigadë ka pasur pjesëtar nga shumë komuna dhe vise shqiptare e jo veç nga Gjakova, andaj ne duhet të jemi krenar sepse i vetmi qytet në Kosovë ka arritur ta ketë brigadën e vetë dhe të bëjë luftë për liri .
z. Haxhi Sejdiu: Qysh po i ndani ju qytetet që kanë bërë luftë dhe kanë formuar Brigada nuk  po ju kuptoj, Deçani është qytet dhe aty është zhvilluar luftë andaj të jeni të kujdesshëm në deklarimet publike,  ne kemi qenë bashka në luftë dhe parafolësi nuk ka qenë kurrë në luftë dhe fol vetëm nga të dëgjuarat . 
Unë jam pro këtij lapidari por duhet të kem një kompleks për të gjithë Dëshmorët e Komunës së Gjakovës ky është propozimi dhe qëndrimi im .
Kryetari: Unë më së paku dëshiroj që për këtë temë me u zhvillu debat, dhe nuk po kuptoj asgjë nga ky debat , sepse as z. Haxhiu nuk tha se jam kundër por tha jam pro edhe unë pajtohem të jetë e unifikuar por edhe 137 duhet të ketë një lapidar .

znj. Mimoza Shala : E thashë edhe më parë se nga kush është përberë brigada 137 dhe askush askujt nuk mundet me ja ndalu me fole për UÇK-në .
Kryesuesi: Meqenëse nuk ka diskutime të tjera e  qes në Votimi miratimin e Vendimit për ngritjen e Lapidarit të Dëshmorëve të Brigadës së UÇK-së  “137 Gjakova’’. Kush është: Për, kundër, Abstenim . 
Nga anëtarët e Kuvendit të pranishëm unanimisht u votua pro kësaj pike . 

Pas votimit të bërë u miratua ky : 
V E N D I M

1.  Caktohet lokacioni për ngritjen e Lapidarit të Dëshmorëve të Kombit të rënë në Brigadën e UÇK-së “137 Gjakova”  .

2. Lokacioni ku do të ngritët Lapidari është i evidentuar në pjesët e ngastrave kadastrale P-70705028-04317-2. Z.K Gjakovë jashtë qytet, dhe ngastrën kadastrale P-70705028-04317-3, Z.K Gjakovë jashtë Qytet, në pronësi të Komunës së Gjakovës .

3.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .
5. Pika e pestë e rendit të ditës: Propozim-Vendim për Ndryshimin e  Vendimit për përbërjen e Këshillit Komunal për Siguri në Bashkësi ( KKSB) në Komunën e Gjakovës .

Kryesuesi: Për këtë pikë të rendit të ditës e kemi  Shqyrtimi i Propozim-Vendim për Ndryshimin e  Vendimit për përbërjen e Këshillit Komunal për Siguri në Bashkësi ( KKSB) në Komunën e Gjakovës, ku komanda e Forcës së Sigurisë së Kosovës FSK- ka kërkuar që të zëvendësohet anëtari i FSK-së z. Naim Bajraktari me anëtarin e ri z. Xhevahir Hasanaj .
Kryetari : Forcës së Sigurisë së Kosovës FSK ka kërkuar që të zëvendësohet anëtari i FSK-së z. Naim Bajraktari me anëtarin e ri po ashtu pjesëtari FSK-së  z. Xhevahir Hasanaj .

Kryesuesi: E hapi diskutimin për këtë pikë. 

Kryesuesi: Meqenëse e nuk ka diskutime të tjera e  qes në Votimi miratimin e Vendimit për  Ndryshimin e  Vendimit për përbërjen e Këshillit Komunal për Siguri në Bashkësi ( KKSB) në Komunën e Gjakovës . Kush është: Për, kundër, Abstenim . 
Nga anëtarët e Kuvendit të pranishëm unanimisht u votua pro kësaj pike :  

Pas votimit të bërë u miratua ky: 

V E N D I M

1.  Ndryshohet pika 3 e vendimit të Kuvendit të Komunës së Gjakovës 01nr.011/01-21935 i datës 03.06.2019 për ndryshimin e përbërjes së Këshillit Komunal për Siguri në Bashkësi (KKSB), ashtu që përfaqësuesi i Forcës së Sigurisë së Kosovës (FSK-së), z. Naim Bajraktari zëvendësohet me  z. Xhevahir Hasanaj po ashtu përfaqësues i FSK-së .

2. Pjesa e tjetër e vendimit të Kuvendit të Komunës së Gjakovës 01nr.011/01-21935 i datës 03.06.2019 mbetet e pa ndryshuar .

3.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

6. Pika e gjashtë e rendit të ditës: Draft Rregullore për  Organizimin dhe Bashkëpunimin e Komunës me Fshatrat, Vendbanimet dhe Lagjet Urbane në Territorin e Komunës së Gjakovës .
Kryesuesi: Për këtë pikë të renit të ditës e kemi  Shqyrtimi i Draft Rregullore për  Organizimin dhe Bashkëpunimin e Komunës me Fshatrat, Vendbanimet dhe Lagjet Urbane në Territorin e Komunës së Gjakovës, andaj e ftoj  kryesuesin e Grupit Punues për ketë rregullore z. Edmond Dushi që ta merr fjalën  .
E Hapi diskutimin për këtë pikë 

Kryesuesi: Meqenëse e nuk ka diskutime të tjera e  qes në Votimi miratimin  e Rregullore për  Organizimin dhe Bashkëpunimin e Komunës me Fshatrat, Vendbanimet dhe Lagjet Urbane në Territorin e Komunës së Gjakovës. Kush është: Për, kundër, Abstenim . Nga anëtarët e Kuvendit të pranishëm unanimisht u votua pro kësaj pike Pas votimit të bërë u miratua kjo: 

RR E G U LL O R E  

PËR 

ORGANIZIMIN DHE BASHKËPUNIMIN E KOMUNËS ME 

FSHATRAT, VENDBANIMET  DHE LAGJET URBANE 

NË TERRITORIN E KOMUNËS SË GJAKOVËS
7. Pika e shtatë me rendit të ditës: Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës
Kryesuesi: Për këtë pikë të rendit të ditës  e kemi Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës, e përfaqësuesin e  Zyrës Komunale për Komunitete dhe Kthim z. Robert Marjaka, që ta merr fjalën . 

Kryesuesi: e Hapi Diskutimin për këtë pikë . 

z. Ali Tafarshiku: Meqenëse kemi një fluks të madhe të qytetarëve që po e lëshojnë vendin dhe po shkojnë drejtë vendeve të BE-së atëherë a e keni paraparë edhe një këshill të kthimit sipas planit duhet të trajtohen edhe personat e riatdhesuar, a janë paraparë a do të përfshihen edhe personat e riatdhesuar në planin e banimit të Komunës së Gjakovës andaj duhet të koordinohen këto dy plane .
z. Robert Marjaka: Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës, është një dokument mirë i punuar ku kanë punuar të gjitha grupet e interesit dhe ideja për me i harmonizua me planin tri vjeçar të banimit është një ide e mirë dhe besoj se do të kemi një harmonizim të këtyre dokumenteve dhe do të kenë sukses në implementim .
Kryesuesi: Meqenëse e nuk ka diskutime të tjera e qes në Votimi miratimin e Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës, kërkoj nga hartuesi  e këtij dokumenti ta harmonizojnë sipas  mundësive . Kush është: Për, kundër, Abstenim . 
Nga anëtarët e Kuvendit të pranishëm unanimisht u votua pro kësaj pike :  

Pas votimit të bërë u miratua ky: 
V E N D I M 

Për miratimin e 

Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës
1.Kuvendi i Komunë së Gjakovës miraton Planin Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës .
2. Pjesa përbërës e këtij vendimi është Plani Komunal për Integrimin e Qëndrueshëm të Personave të Riatdhesuar 2019-2022 për Komunën e Gjakovës .
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

8. Pika e tetë e rendit të ditës: Draft Plani Komunal i Veprimit për Efiçiencë të Energjisë PKVEE 2019-2021.
Kryesuesi: Për këtë pikë të rendit të ditës  e kemi Draft Plani Komunal i Veprimit për Efiçiencë të Energjisë PKVEE 2019-2021,  e Hapi Diskutimin për këtë pikë . 

znj. Diana Qarkagjia : Ky dokument është i punuar mjaft mirë dhe është i kuptueshëm mirëpo i kemi disa rekomandim duke filluar nga titulli sepse është i shënuar 2019 -2021 andaj sugjeroj që të përmirësohet edhe pse jemi në muajin Dhjetor. Maste për efiqiencë të energjisë në disa vende përsëriten nga plani i më parëshëm, ku në mandatin e kaluar është bërë një planifikim ku është kërkuar që këto të kryhen nga donatoret dhe konkretisht nga KFV-ja me një marrëveshje që e ka pasur qeveria për 4 komuna  si dhe për masën e tretë ndriçimi i rrugëve në komunën e Gjakovës ku faturat janë të fryra dhe ka lagje që ende nuk janë të ndriçuara ku ka rrugë që edhe gjatë ditës nuk ndalet ndriçimi publik. 
z. Shkumbim Kastrati: Ky planë është punuar në vitin 2019 me GIZ-in dhe këtu nuk jemi duke biseduar për rritje të kapacitetit as zgjerimin e rrejti por jemi duke biseduar për një plan kombëtar komunal për energji  efiqiente dhe është projekt Gjerman . Ky plan është punuar nga ekspertët dhe është menaxhuar nga GIZI dhe tani është detyrë e Kuvendit që ta shqyrtoj dhe ta miratoj . 
Nga faqja 92 janë të identifikuara të gjitha institucionet publike që do të investohet në Energji efiqiente, ku janë bërë të gjitha analizat  dhe gjendja faktike e objekteve ku nëse aplikojmë për fonde i kemi të dhënat e sakta dhe sa mundet me qenë  investimit, andaj kërkoj që të miratohet ky plan sepse është një plan i mirë, plani është bërë për vitin 2019 përshaka se gjendja është ashtu sepse janë punuar planet në vitin 2019 dhe ashtu kanë kërkuar që të jetë në këtë formë 
znj. Mimoza Shala: Me çfarë kritere është caktuar gjatësia në kilometra ku do të investohet sepse janë disa fshatra shumë të mëdha dhe janë caktuar 2 km ndërsa ka fshat që është shumë i vogël dhe është  shënuar gjatësia më e vogël andaj me çfarë kriteri është bërë kjo Matje .  .
z. Shkumbim Kastrati: Për këtë çështje përveç punëtorëve të GIZ-it kanë punuar edhe 2 zyrtar me kontratë mbi vepre dhe janë disa kritere në bazë të të cilave është bërë kjo matje si qasja në energji elektrike e  në disa çështje tjera teknike kjo është arsyeja e natyrës teknike. 
Kryesuesi: Meqenëse e nuk ka diskutime të tjera e  qes në Votimi miratimin e  Planit Komunal i Veprimit për Efiçiencë të Energjisë PKVEE 2019-2021. Kush është: Për, kundër, Abstenim . 
Nga anëtarët e Kuvendit të pranishëm unanimisht u votua pro kësaj pike :  

Pas votimit të bërë u miratua ky: 
V E N D I M 

Për miratimin e Planit  Komunal i Veprimit për Efiçiencë të Energjisë PKVEE 2019-2021

1.Kuvendi i Komunë së Gjakovës miraton Planin Komunal të Veprimit për Efiçiencë të Energjisë PKVEE 2019-2021 për Komunën e Gjakovës .
2. Pjesa përbërës e këtij vendimi është Plani Komunal i Veprimit për Efiçiencë të Energjisë PKVEE 2019-2021 për Komunën e Gjakovës
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
9. Pika e nëntë  e rendit të ditës: Draft-Plani i Punës së Kuvendit të Komunës për vitin 2020

Kryesuesi: Për këtë pikë të rendit të ditës e kemi Draft-Plani i Punës së Kuvendit të Komunës për vitin 2020, ky dokument është diskutuar edhe në Mbledhjen e  KPF-së dhe ju kemi dërguar me materialin e mbledhjes ne së Bashku me shërbimin profesional kemi punuar në atë dokument dhe i kemi përshtatur disa afate  kohore që kanë sjellë vështirësi në këtë vit si dhe e kem dërguar për konsultim tek të gjitha drejtorit dhe zyrat komunale që kanë pika të përpara në këtë plan dhe ju kemi dërguar sot për shqyrtim dhe miratim këtu në Kuvend .

Kryesuesi: E hapi diskutimin për këtë pikë. 

z. Ali Tafarshiku : Në këtë plan të punës së Kuvendit po thuaj se janë temat qe njëjta me vitet e kaluara por unë propozoj që të jenë të parapara edhe projektet e mëdha të komunës të ekzekutivit që i kanë të përpara për këtë vite në mënyrë që ne të përgatitemi paraprakisht për ato tema . 
Kryesuesi: Në Planin e Punës ne kemi mundësi me paraparë temat që janë të domosdoshëm dhe janë kategori Ligjore pra ato që janë të domosdoshme mirëpo në të gjitha mbledhjet është parapara edhe propozimet tjera nga ekzekutivi dhe aty hyjnë të gjitha pikat që dalin gjatë punës. Meqenëse nuk ka diskutime të tjera e  qes në Votimi miratimin e   Plani i Punës së Kuvendit të Komunës për vitin 2020. Kush është: Për, kundër, Abstenim. Nga anëtarët e Kuvendit të pranishëm u votua kështu: 16 pro, 0 kundër dhe 3 abstenim, Pas votimit të bërë u miratua ky: 
V E N D I M

Për Planin e Punës së Kuvendit 

1.  Miratohet  Plani i Punës së Kuvendit të Komunës së Gjakovës  për vitin 2020 . 
2. Mbledhjet e Komitetit për Politik dhe Financa ( KPF) për vitin 2020 do të mbahen të Enjten e dytë të çdo  muaji,  gjithashtu mbledhjet  e Kuvendit  të Komunës së Gjakovës për vitin 2020  do të mbahen të Enjten e katërt eventualisht të Enjten e fundit të  çdo  muaj .
3. Kuvendi i Komunës në Kuadër të aktiviteteve të tije do të organizojë vizita bashkëpunimi në institucione dhe organizata vendore dhe  ndërkombëtare  .
4. Pjesë përbërëse e këtij Vendimi është dokumenti i Planit të Punës së Kuvendit të Komunës së Gjakovës për vitin 2020. 
5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
10.Pika e dhjetë e rendit të ditës: Raporti i Drejtorisë për Zhvillim Ekonomik për Shpërndarjen e Granteve  për Biznese për vitin 2019 në Komunën e Gjakovës 

Kryesuesi: Për këtë pikë të rendit të ditës e kemi Raporti i Drejtorisë për Zhvillim Ekonomik për Shpërndarjen e Granteve  për Biznese për vitin 2019 në Komunën e Gjakovës,  e ftojmë Drejtorin e Drejtorisë për Zhvillim Ekonomik z. Ferdinand Kola që ta merr fjalën .

z. Ferdinand Kola: Në këtë raport janë të prezantuara të gjitha ajo që ka ndodhë në këtë proces ku Komuna e Gjakovës i ka përkrahur Bizneset me grande  në vlerë prej 80.000€ dhe janë ndihmuar bizneset në fushën e prodhimit , përpunimit dhe artizanateve tradicionale , vlera e financimit të një grandi ka qenë 2000 deri në 5000€ dhe i kemi pasur 89 aplikime ku kanë përfituar 22 biznese , ku kemi pasur lehtësira për bizneset që udhëhiqen nga femrat dhe nga të rinjtë, në komisionin për ndarjen e grandeve e kemi pasur për herë të parë një femër nga minoritete  22 biznese. Komisioni  ka kryer punën e vetë në mënyrë korrekte dhe  i ka përzgjedhë bizneset nga fushat e ndryshme dhe nga pjesë të ndryshme dhe pas shpalljes së rezultatit kemi pasur vetëm dy ankesa dhe i ka shqyrtuar komisioni i ankesave dhe  i kemi 5 biznese të femrave që kanë përfituar .
Kryesuesi: E hapi diskutimin për këtë pikë. 

znj. Lirika Komani : Në këtë  raport mungon raporti i monitorimit të përfituesve nga viti i kaluar i cili me rregullore është i paraparë që të bëhet në baza tre mujore, jemi të shqetësuar për numrin e vogël të përfitueseve femra, si dhe dua të informohem se a keni ndonjë raste ku pikësimi shtesë për të rinjtë, femrat dhe pjesëtarët e komuniteteve, si dhe për anëtarët e komisionit nuk janë a politik dhe për fushat e përfituesve të grandeve që është arti i zanateve dhe zejtarisë a e keni bërë të qartë ndarjen e zejtarisë në prodhuese dhe shërbyese, si dhe në raport diku shënohet se janë 8 përfitues dhe diku 5 andaj kërkojmë sqarime .
z. Diana Qarkagjija: Më intereson pse janë larguar nga lista e përfituesve të cilët në fazën e monitorimit kanë qenë të suksesshëm, si dhe për kategoritë  e përfituesve duhet të jenë të specifikuar që duhet të jenë kategoritë shërbyese dhe ato prodhuese sepse në faqen e fundit janë të shënuara kategoritë shërbyese dhe janë konsultuar edhe me komunat tjera dhe dy përfituesit e fundit janë kategori shërbyese, si dhe kërkojmë që mos të shënohet vetëm numri i biznesit po erdh e kategoria si dhe edhe tek anëtarët e komisionit duhet të jenë  profesionale sepse e kanë shumë dokumente që duhet të kontrollohen dhe të verifikohen . 
z. Ferdinand Kola: Monitorimi është bërë për dy vite nga dy herë në vit që do të thotë se janë 4 monitorime që janë bërë sipas rregullore, dhe për përfituesit e vitit të kaluar tani është kryer monitorimi i dytë, ndërsa minoritete bizneset e femrave dhe të rinjtë kanë pasur përparësi në pikësim kjo është e vërtetuar me dokumente . Grandet është procedurë që duhet të fitohen e jo të dhurohen, rregullorja e cakton se përfituesit e tri viteve të fundit nuk mund të jenë përfitua . Anëtarët e komisionit janë të zgjedhuar sipas rregullores dhe ka qenë një komision ka kryer punën e vet në mënyrë të mirë 
Kryesuesi: Meqenëse nuk ka diskutime e shpalli të mbyllur këtë pikë .

11.  Pika e njëmbëdhjete e rendit të ditës :  Raporti i Punës nga Zyra e Prokurimit për Periudhën Janar –Nëntor  2019, Informatë mbi kontratat Kornizë të Komunës së Gjakovës .

Kryesuesi: Për këtë pikë të rendit të ditës e kemi Raporti i Raporti i Punës nga Zyra e Prokurimit për Periudhën Janar –Nëntor 2019, Informatë mbi kontratat Kornizë të Komunës së Gjakovës, andaj e ftoj Udhëheqësin e kësaj zyre z. Faton Gutaj  ta merr fjalën .
z. Faton Gutaj:  Zyra e Prokurimit e ka hartuar planin e Punës ës Prokurimit i cili është hartuar në fund të vitit fiskal për vitin pasues, i cili është punuar duke u bazuar në prioritete e komunës dhe në kërkesat dhe bashkëpunim të ngushtë me njësit e kërkesave. Për vitin 2019 kanë qenë të planifikuara 90 aktivitet me nën aktivitete kanë qenë 158,  prej tyre 50 aktivitet kanë qenë  me ministri ndërsa  20 aktivitete minimale . Në procedurë janë 5 aktivitete, vlerësim 2 aktivitete, në ankesa janë 2 aktivitete, të anuluara me kërkesë të njësisë kërkesë janë 22 aktivitete, kontrata të nënshkruara me procedurë të hapur dhe kuotim janë 71 kontrata, në OSHP janë 6 ankesa, kontrata kornizë kanë qenë 38, aneks kontrata janë 3, ka ndryshime në muajin Dhjetor ku punë shtesë janë bërë 6 aktivitete, aktivitet i plotë kanë qenë 3, janë 11 kontrata të ndëshkuara dhe 4 aneks kontrata dhe vlera minimale është 1 dhe në OSHP janë 4 ankesa . 
Kryesuesi: E hapi diskutimin për këtë pikë. 

z. Ali Tafarshiku: E përgëzoj Zyrën e Prokurimit për transparencë dhe për publikimin e kontratave, dhe njëkohësisht e kritikoj mos prezencën e anëtarëve të Kuvendit në punëtorin e organizuar në Pejë ku janë diskutuar sfidat dhe puna e prokurimit publik në komunat e Dukagjinit . Kërkojmë sqarime pse janë anuluar 22 aktivitet të prokurimit nga njësit e kërkesës , si dhe pse janë 38 kontrata kornizë .

z. Bekim Ermeni : Zyrtari Prokurimet e tha se Plani i Prokurimit është realizuar 100%, andaj mu duk interesant dhe po e eleboroj, ne bazohemi në Planin e Punë së Prokurimit i cili është publikuar dhe është dorëzuar tek autoritetet qendrore . Ky plan përgatitet nga kërkesat që i kanë njësit e kërkesës  ku secila drejtori i paraqet kërkesat e veta dhe i harmonizojnë me aktivitete , nëse i referohemi ati plani, aty i kemi 97 kontrata të planifikuara me nënlote me gjithsejtë 140 projekte në vlerë prej 13.7 milion, sot këtu i kemi edhe 5 kontrata më shumë nga mbledhja e KPF-së me procedurë të hapur dhe koutim.
Kontrata të nënshkruar 71 me vlerë prej 4.1 milion, 12 kontrata janë të nënshkruara nga Ministria 38 janë kornizë 3 janë me anekse dhe 11 me vlera minimale dhe nëse mbledhin vlera janë 13.1 milion që do të thotë se janë 4.5 milion më pak se planifikimi dhe kur tha zyrtari është realizuar 100% i bije se është kryer 4.5 milion në këtë muaj .Shqetësuese është se këtu janë të paraqitura 22 aktivitete të anuluara me kërkese të njësisë kërkuese. Tek autoriteti kontraktues janë 5 ankesa tek OSHP-ja kanë qenë 4 tani janë bërë 6 , kërkoj që në plane të jenë të detajuara sipas kërkesave të njësisë kërkuese sepse tani shihet se cila drejtori ka punuar e cila jo .
z. Faton Gutaj: Planifikimi i Zyrës së Prokurimit është kryer 100% për shkak se ne nuk kemi asnjë aktivitet të pa hapur kështu e thashë unë, pra zyra e prokurimit e ka kryer punën e vet 100%, për 22 aktivitete zyra e prokurimit ka kërkuar sqarime nga njësit kërkuese dhe i kemi këto sqarime, për 4.5 milion është tranziti i  ri që ka  qenë në OSHP . 

Kryetari:  Fillimisht dua të ju them se sa i përket prokurimit mendoj se vitit 2019 nuk ka me u përsërit kurrë, puna efektive e vlerës së aktiviteteve në këtë vit  ka kaluar 30 milion, tani mundet me u nënshkruar edhe një kontratë që ka qenë  në OSHP që ka të bëjë me rrugën e Radoniqit e që është 1.3 milion  . Unë e falënderoj të gjithë Zyrtarët e prokurimit për punën e bërë në këtë vit . 

Disa aktivitete janë anuluar me fajin e njësive kërkuese por në disa raste nuk është faji i komunës sepse ka pasur aktivitete që i kemi mbuluar si është aktiviteti për festën e 20 Nëntorit ku nuk kemi pasur nevojë me i ble flamujt sepse janë ruajtur nga vit i kaluar dhe ajo figuron si aktivitet i anuluar , ku kryesisht janë tenderë me vlera të vogla. 
Kryesuesi: Meqenëse nuk ka diskutime tjera, e shpalli të mbyllur këtë mbledhje dhe mirupafshim në takimet e radhës, urime festat e Fund vitit të gjithëve.
Mbledhja u  shpall e mbyllur  në ora 14:30.
              Procesmbajtës                                                                                            Kryesuesi i Kuvendit
                 ______________                                                                                           ________________

                  Burim Bajrami                                                                                               z. Anton Shala

